
	తే.	
యతఁడు కలియుగనవ్యరామావతార, చారుతాసార్థనామప్రదానుఁ డగుచు

వెలయు బ్రహ్మాండపేటికావితతకీర్తి, ధనుఁడు శ్రీరంగవిభురామధరణిధవుఁడు.

	సీ.	
తనభుజాదండకోదండ మఖండమై, యనువేలశరసృష్టి నాచరింపఁ

దనహేతి శతకోటిఘనధాళధళ్యమై, ప్రతిపక్షబలభిదాపటిమఁ నెఱప

దననిగ్రహంబు సజ్జనమనోహారియై, మంజుఘోషాశ్లేషమహిమఁ జెలగఁ

దనవైభవంబు సంతానసమగ్రమై, సురభిసంభృతగుణస్ఫురణఁ జెంద



	 





	తే.	
రాజదేవేంద్రుఁ డితఁ డనఁ దేజరిల్లు, ననఘచాళుక్యనారాయణాంకవివిధ

బిరుదమన్నెవిభాళాదిబిరుదశాలి, ప్రాభవోపేంద్రుఁ డెఱతిమ్మపార్థివుండు.

	సీ.	
అసురారిరాణి నే నధివసించుట యెట్లు, బహువిధాసురవంశభవులయందు

సురలోకధేనుసోదరి నేను నిలుచు టె, ట్లకట గోఖాతపాతకులయందుఁ

త్రైలోక్యమాత నేఁ దగిలి యుండుట యెట్లు, త్రైలోక్యకంటకోద్ధతులయందు

దేవతారాధ్య నే దిరముగాఁ దగు టెచెట్లు, కడుదేవతాద్రోహకరులయందు



	 





	తే.	
ననుచు యవనులఁ దెగడి త న్నాశ్రయించు, వారిసామ్రాజ్యలక్ష్మి నెవ్వాఁడు గొనియె

నాహవోగ్రబదరీసప్తాంగహరణుఁ, డతఁడు విలసిల్లు శ్రీవేంకటాద్రివిభుఁడు.

	మ.	
ప్రతికూలాదనిభృద్విభేదనకళాపారీణ మై సంగర

క్షితిలో వేంకటరాజశేఖరునికౌక్షేయంబు కృపాధిక

చ్యుతిఁ జెన్నొందఁ దదీయధారఁ బడి కా దోషాకరు ల్యావన

క్షితిపు ల్గాంచిరి నాకలోకవనితశృంగారసాంగత్యముల్.

	మ.	
బలధుర్యుం డగువేంకటేంద్రునిమహాబాహాబలాటోపవి

హ్వలుఁడై ము న్నతిధావనక్రియ సపాదాభిఖ్యుఁ డైనట్టియే

దులఖానుం డిదె నేఁడుఁ గ్రమ్మఱ సపాదుం డయ్యె నా నర్మిలిం

దలఁ దత్పాదము దాల్చె భీమరథిపొంతం గాన నిత్యోన్నతిన్.

	మ.	
స్థిరసంగ్రామజయాభిరాముఁ డగునాశ్రీవేంకటక్ష్మావరుం

డరయ న్రాజశిఖావతంసుఁ డగుఁ దధ్యర బుర్విఁ గాకున్న నీ

ధరణీపాలకు లెల్ల మెచ్చఁగ సపాదక్షోణిభృత్ప్రాప్తి భా

సురదుర్గాధిపతిత్వవైభవభవస్ఫూర్తి న్విజృంభించునే.



	 88





	క.	
ఈ రాజమణులసోదరి, యై రాజిలు లక్కమాంబ యమృతాశనధా

త్రీరుహముల కైదింటికి, నారయఁ దోఁబుట్టు వగురమాంగనపగిదిన్.

	సీ.	
ప్రతి వచ్చు నన్నపూర్ణాదేవి భైక్షాన్న, మిడక సంయమి నలయింపకున్నఁ

బాటి సేయఁగ వచ్చు భాగిీరథి నభంబు, ముట్టి పెన్ ఱాఁగయై మురయకున్న

